
PK 4  PENTADBIRAN KONTRAK DALAM PEROLEHAN KERAJAAN 
 
 
1. Perolehan Secara Tender 
 

(i) Setuju Terima Tender 
 

(a) Surat Niat 
 

(1)  Surat Niat ialah surat yang dihantar kepada petender yang 
mana kandungannya meliputi kenyataan hasrat/niat untuk 
menerima tawaran petender tersebut,tertakluk kepada 
persetujuan syarat-syarat Agensi yang dikehendaki dipatuhi 
oleh petender sama ada melalui rundingan atau cara-cara 
lain. Surat Niat ini tidak mengikat kedua-dua pihak kepada 
satu kontrak. 

 
(2) Sekiranya Agensi bercadang untuk menerima sesuatu 

tawaran tetapi dengan beberapa syarat yang mesti dipatuhi 
oleh petender terlebihdahulu,maka Surat Niat hendaklah 
dikeluarkan.Contoh format dan kandungan Surat Niat 
adalah seperti di Lampiran 4.1. 

 
(b) Surat Setuju Terima 

 

(1) Surat Setuju Terima ialah surat yang mengesahkan 
penerimaan sesuatu tawaran berasaskan kepada syarat 
yang telah ditetapkan dalam dokumen tender, syarat yang 
telah dipersetujui selepas rundingan dalam Surat Niat dan 
apa-apa syarat lain yang telah dipersetujui melalui 
rundingan sebelumnya. Sehubungan dengan itu,apa-apa 
syarat yang telah dipersetujui sebelumnya hendaklah 
dinyatakan dengan jelas dan persetujuan tersebut 
merupakan sebahagian daripada perjanjian kontrak. Surat 
Setuju Terima ialah satu dokumen perundangan yang 
sahdan merupakan sebahagian daripada perjanjian 
kontrak. 
 

(2) Apabila semua perkara telah diselesaikan dan tiada 
rundingan lanjut diperlukan, Surat Setuju Terima hendaklah 
dikeluarkan kepada kontraktor yang berjaya secepat 
mungkin sebaik sahaja keputusan Lembaga Perolehan 
diperolehi dan dalam tempoh sah laku tender. 

 

(3) Bagi kontrak bekalan dan perkhidmatan, contoh Surat 
Setuju Terima adalah di Lampiran 4.2, manakala bagi 
kontrak kerja, hendaklah menggunakan Borang JKR 203D 
di Lampiran 4.3. 

(4) Satu ikatan kontrak wujud di antara kedua-dua pihak 

setelah Surat Setuju Terima ditandatangani dan 
dikembalikan oleh petender kepada Agensi. 

 
(5) Surat Setuju Terima hendaklah ditandatangani oleh 

pegawai awam yang diberi kuasa untuk menandatangani 
kontrak di bawah Seksyen 2 Akta Kontrak Kerajaan 1949 
(Semakan 1973). 
 

(ii) Kontrak Formal 
 

(a) Peruntukan Akta Kontrak Kerajaan 1949 (Semakan 1973) 
 

(1) Seksyen2 Akta Kontrak Kerajaan 1949 (Semakan 1973) 
menetapkan 

 
 “semua kontrak yang dibuat di Malaysia bagi pihak Kerajaan 

hendaklah, jika diturunkan secara bertulis, dibuat atas nama 
Kerajaan Malaysia dan akan ditandatangani oleh Menteri 
atau oleh mana-mana pegawai awam yang diberi kuasa 
dengan sewajarnyasecarabertulisoleh Menteri,sama ada 
khususnya dalam mana-mana hal tertentu, atau amnya bagi 
semua kontrak di bawah suatu nilai yang tertentudalam 
agensinya atau selainnya sebagaimana dinyatakan dalam 
pemberian kuasa itu”. 

 
(2) Sehubungan dengan peruntukan diatas, Agensi hendaklah 

memastikan pemberian kuasa telah dibuat secara bertulis 
oleh Menteri di Kementerian masing-masing kepada 
Pegawai Pengawal dan pegawai lain yang telah dinamakan 
(atas jawatan) sebelum kontrak ditandatangani. 
 

(3) Semua perjanjian kontrak dan dokumen-dokumen lain yang 
berkaitan dengannya atau apa-apa pindaan ke atas 
perjanjian kontrak yang memerlukan tandatangan 
hendaklah dibuat dengan menggunakan dakwat hitam yang 
kekal. Ini adalah untuk mengelakkan tandatangan tersebut 
menjadi pudar dalam masa yang singkat. 

 
(b) Tempoh Bagi Menandatangani Kontrak 

 
(1) Kontrak hendaklah ditandatangani secepat mungkin 

selepas semua terma dan syarat dipersetujui oleh kedua-
dua pihak dan selewat-lewatnya empat (4) bulan dari tarikh 
keluarnya Surat Setuju Terima. Tarikh kuat kuasa kontrak 

(effective date) hendaklah dinyatakan sebagai tarikh Surat 
Setuju Terima ditandatangani oleh petender yang berjaya 
manakala tarikh kontrak ialah tarikh kontrak ditandatangani 
oleh kedua-dua pihak. 

 
(c) Pengedaran dan Penyimpanan Dokumen Kontrak 

 
(1) Dokumen kontrak yang telah ditandatangani perlu 

dikemukakan kepada Akauntan Negara atau Akauntan 
Jabatan Mengakaun Sendiri jika perlu.  

 
(iii) Pentadbiran Kontrak 

 
(a) Pengurusan dan Pentadbiran Kontrak 

 
(1) Agensi adalah dikehendaki mengambil perhatian berkenaan 

pengurusan dan pentadbiran kontrak. Ini adalah bagi 
menjaga kepentingan Kerajaan dan melicinkan urusan 
yang berhubung kait dengan pelaksanaan sesuatu 
perolehan. 
 

(2) Pemantauan kontrak yang sedang berkuat kuasa 
hendaklah dilaksanakan dengan teliti dan teratur dari 
semasa ke semasa bagi mengesan dan mengenal pasti 
masalah pelaksanaan kontrak dari peringkat awal lagi. 

 
(b) Bon Pelaksanaan 

 
(1) Bon Pelaksanaan adalah merupakan suatu aku janji tidak 

bersyarat (unconditional undertaking) oleh sesuatu institusi 
kewangan yang dibenarkan oleh Perbendaharaan untuk 
membayar kepada Kerajaan suatu amaun tertentu atas 
tuntutan (ondemand) sekiranya kontraktor tidak atau gagal 
mematuhi, memenuhi dan melaksanakan obligasinya di 
bawah kontrak. 
 

(2) Bagi kontrak bekalan/perkhidmatan, kontraktor hendaklah 
mengemukakan bersama-sama dengan Surat Setuju 
Terima, Bon Pelaksanaan yang nilainya adalah seperti 
berikut: 

 
(i) Dua setengah peratus (2.5%) daripadajumlahharga 

kontrak bagi kontrak bekalan atau perkhidmatan yang 
bernilai melebihi RM200,000.00 hingga 
RM500,000.00; 

(ii) Lima peratus (5%) daripada jumlah harga kontrak bagi 

kontrak bekalan atau perkhidmatan yang bernilai 
melebihi RM500,000.00; dan 

 
(iii) Bagi kontrak bermasa (periodiccontract) yang 

berkuatkuasa dalam tempoh dua (2) tahun atau lebih, 
peratus dan pengiraan nilai Bon Pelaksanaan 
hendaklah dikira mengikut anggaran harga kontrak 
setahun sahaja. Walau bagaimanapun, Bon 
Pelaksanaan yang dikemukakan oleh kontraktor 
hendaklah meliputi keseluruhan tempoh kontrak 
bermasa. 

 
CONTOH 1 (Bekalan/Perkhidmatan) 

 
Tempoh Kontrak  : 3 tahun 
Nilai Kontrak   : RM 4.5 juta  
Kadar Bon   : 5% 
 
(berdasarkan anggaran nilai satu tahun RM1.5 juta)  
 
Jumlah (RM1.5 juta X 5%) =  RM75,000.00 

 
CONTOH 2 (Bekalan/Perkhidmatan) 
 
Nilai Kontrak   : RM800,000.00  
Tempoh Kontrak  : 2 tahun 
Kadar Bon   : 2.5% 
 
(berdasarkan anggaran nilai satu tahun 
RM400,000.00) 
 
Jumlah (RM400,000.00 X 2.5%) = RM10,000.00 

 
(bukan RM800,000 X 5%=RM40,000 atau  
RM400,000 X 5% =RM20,000) 
 

(3) Bagi kontrak kerja yang bernilai melebihi RM200,000.00 
kontraktor hendaklah mengemukakan bersama-sama 
dengan Surat Setuju Terima, Bon Pelaksanaan sebanyak 
5% daripada jumlah harga kontrak. 
 

(4) Bon Pelaksanaan hendaklah dikemukakan dalam Ringgit 
Malaysia (RM) dari bank-bank atau institusi-institusi 
kewangan yang dibenarkan oleh Perbendaharaan sama 

ada dalam bentuk: 
 

(i) Jaminan Bank/Syarikat Kewangan yang dikeluarkan 
oleh bank-bank/syarikat kewangan berlesen di bawah 
Akta Perkhidmatan Kewangan 2013 [Akta 758] yang 
beroperasi di Malaysia; atau 
 

(ii) Jaminan Bank Islam yang dikeluarkan oleh bank-bank 
berlesen di bawah Akta Perkhidmatan Kewangan 
2013 [Akta 758]  yang beroperasi di Malaysia; atau 

 
(iii) Jaminan Insurans yang dikeluarkan oleh syarikat- 

syarikat insurans yang berlesen di bawah Akta 
Perkhidmatan Kewangan 2013 [Akta 758]  yang 
beroperasi di Malaysia; atau 

 
(iv) Jaminan Takaful yang dikeluarkan oleh Syarikat 

Takaful yang berlesen di bawah Akta Perkhidmatan 
Kewangan 2013 [Akta 758]  yang beroperasi di 
Malaysia; atau 

 
(v) Jaminan yang dikeluarkan oleh Bank Pembangunan 

Malaysia Berhad (BPMB) dan Bank Perusahaan Kecil 
& Sederhana Malaysia (SME Bank). 

 
(c) Peraturan Berkenaan Bon Pelaksanaan 

 
(1) Kontrak Bekalan/Perkhidmatan 

 
(i) Bon Pelaksanaan hendaklah dikemukakan dalam 

bentuk seperti di perenggan 1.(iii)(b)(4). 
 

(ii) Tempoh sah laku jaminan tersebut hendaklah dari 
tarikh ianya dikeluarkan sehingga dua belas (12) 
bulan selepas tarikh tamat kontrak atau selepas 
obligasi terakhir, mengikut mana yang terkemudian. 

 
(iii) Semua Jaminan Bank/Jaminan Syarikat Kewangan/ 

Jaminan Insurans/Jaminan Bank Islam/ Jaminan 
Takaful untuk Bon Pelaksanaan hendaklah 
menggunakan format dan kandungan seperti di 
Lampiran 4.4. 

(2) Kontrak Kerja 
 

(i) Bon Pelaksanaan hendaklah dikemukakan dalam 
bentuk seperti di perenggan 1.(iii)(b)(4) atau dalam 
bentuk Wang Jaminan Pelaksanaan. 
 

(ii) Wang Jaminan Pelaksanaan (WJP) ialah satu 
kemudahan bagi memenuhi keperluan Bon 
Pelaksanaan WJP bermaksud sejumlah wang yang 
dipegang oleh Kerajaan bagi memastikan kontraktor 
mematuhi dan melaksanakan obligasinya di bawah 
kontrak yang ditandatangani. 

 
(iii) Jumlah WJP adalah lima peratus (5%) daripada harga 

keseluruhan kontrak. Kemudahan ini hanya 
dibenarkan kepada kontraktor kerja tempatan sahaja. 
Walau bagaimanapun, Wang Jaminan Pelaksanaan 
tidak dibenarkan untuk Sub Kontraktor Dinamakan 
bagi Kerja. 

 
(iv) Sekiranya kontraktor gagal mengemukakan bon 

pelaksanaan seperti diperenggan 1.(iii)(b)(4) pada 
tarikh milik tapak, secara automatik kaedah Wang 
Jaminan Pelaksanaan akan diguna pakai. Kontraktor 
yang memilih/dikenakan kaedah Wang Jaminan 
Pelaksanaan akan dikenakan potongan sebanyak 
sepuluh peratus (10%) daripada kemajuan pertama 
dan seterusnya sehingga ia mencapai jumlah lima 
peratus (5%) daripada nilai keseluruhan kontrak. 

 
(v) WJP yang dipotong daripada bayaran kemajuan 

hendaklah dimasukkan ke dalam akaun deposit yang 
dinamakan Wang Jaminan Pelaksanaan (Kod 79507). 
Satu akaun subsidiari dan senarai lengkap kontraktor 
berkenaan yang menunjukkan butir terperinci setiap 
potongan WJP dan baki bulanan dan tahunan 
hendaklah diselenggarakan secara teratur dan kemas 
kini. 

 
(vi) Walau bagaimanapun, pada bila-bila masa di 

sepanjang pelaksanaan projek tersebut, kontraktor 
boleh mengemukakan Bon Pelaksanaan seperti 
diperenggan 1.(iii)(b)(4) dan Agensi berkenaan 
dikehendaki memulangkan WJP yang ditahan. 

(vii) Tempoh sah laku Bon Pelaksanaan hendaklah dari 

tarikh kuat kuasa kontrak sehingga dua belas(12) 
bulan selepas tamat Tempoh Tanggungan Kecacatan. 

 
 

(viii) Jika berlaku kelewatan dalam penyiapan projek, 
tindakan serta-merta hendaklah diambil oleh agensi 
untuk memastikan tempoh sah laku Bon Pelaksanaan 
dilanjutkan, tidak kira sama ada Kerajaan 
mengenakan ganti rugi tertentu atau ganti rugi 
ditetapkan atau lanjutan masa diluluskan. 

 
(ix) Bon Pelaksanaan hendaklah menggunakan format 

seperti di Lampiran 4.5. Bagi kerja yang dilaksanakan 
oleh sub kontraktor dinamakan (nominated 
subcontractor) (NSC),NSC hendaklah mengemukakan 
Bon Pelaksanaan kepada kontraktor utama dengan 
menggunakan format seperti di Lampiran 4.6. 

 
(3) Kontrak Antarabangsa 

 
(i) Kontraktor adalah dikehendaki mengemukakan Bon 

Pelaksanaan dalam bentuk JaminanBank dalam mata 
wang yang ditetapkan bagi harga Kontrak daripada 
bank yang berlesen di bawah Akta Perkhidmatan 
Kewangan 2013 [Akta 758] yang beroperasi di 
Malaysia. Format seperti di Lampiran 4.4 atau 
Lampiran 4.5 hendaklah digunakan mengikut mana 
yang berkaitan. 
 

(ii) Setelah segala obligasi kontrak selesai, surat 
pelepasan (Letter of Discharge) bagi Jaminan Bank 
seperti di Lampiran 4.7 hendaklah dikemukakan 
kepada bank. Salinan asal atau satu salinan yang 
telah disahkan oleh Ketua Jabatan hendaklah 
disimpan oleh Agensi sebagai rekod. 

 
(d) Mengesahkan Surat Jaminan 

 
(1) Agensi hendaklah menyemak dengan Bank/Syarikat  

Kewangan/Bank Islam/Syarikat Insurans/Syarikat Takaful 
yang berkenaan tentang kesahihan Bon Pelaksanaan yang 
dikemukakan kontraktor dengan menggunakan format 
seperti  di Lampiran 4.8 dan Lampiran 4.9. 

(2) Sekiranya terdapat kes pemalsuan Bon Pelaksanaan, 
Ketua Agensi hendaklah membuat laporan polis supaya 
tindakan dapat diambil kerana kes pemalsuan sedemikian 
adalah merupakan kes jenayah. Bagi kontrak bekalan dan 
perkhidmatan, Ketua Agensi dikehendaki melaporkan 
segera kepada Perbendaharaan dan bagi kontrak kerja, 
hendaklah melaporkan segera kepada Lembaga 
Pembangunan Industri Pembinaan Malaysia (CIDB) supaya 
tindakan sewajarnya boleh diambil. 

 

(e) Pelepasan Bon Pelaksanaan 
 

(1) Kontrak Bekalan/Perkhidmatan 
 

(i) Bon Pelaksanaan boleh dilepaskan setelah segala 
obligasi kontrak selesai. Surat Pelepasan (Letter of 
Discharge) bagi Jaminan Bank/Jaminan Syarikat 
Kewangan/Jaminan Bank Islam/Jaminan Insurans/ 
Jaminan Takaful seperti di Lampiran 4.7 hendaklah 
dikemukakan kepada Bank/Syarikat Kewangan/Bank 
Islam/Syarikat Insurans/ Syarikat Takaful. Salinan asal 
atau satu salinan yang telah disahkan oleh Ketua 
Jabatan hendaklah disimpan oleh Agensi sebagai 
rekod. 
 

(ii) Bagi perkhidmatan dan barang guna habis 
(consumable item), Bon Pelaksanaan boleh 
dilepaskan lebih awal sekiranya Agensi berpuas hati 
segala obligasi kontrak selesai dan tiada sebarang 
tuntutan yang akan dibuat. 

 

(2) Kontrak Kerja 
 

(i) Jaminan Bank/Jaminan Syarikat Kewangan/Jaminan 
Bank Islam/Jaminan Insurans/Jaminan Takaful 

 

(a) Sebaik sahaja Perakuan Siap Kerja dikeluarkan, 
Agensi boleh mengurangkan nilai Bon 
Pelaksanaan yang asal sebanyak lima puluh 
peratus (50%). 
 

(b) Agensi dikehendaki memaklumkan secara 
bertulis tentang perkara ini dan kontraktor 
berkenaan hendaklah menggantikan Jaminan 
yang asal dengan Jaminan baru yang nilainya 
bersamaan dengan lima puluh peratus (50%) 
dari Jaminan asal. 

(c) Setelah Jaminan baru ini diterima, Agensi 

hendaklah melepaskan Bon Pelaksanaan yang 
asal kepada kontraktor berkenaan. 

 
 

(ii) Wang Jaminan Pelaksanaan 
 

(a) Agensi boleh memulangkan sebanyak lima puluh 
peratus (50%) daripada nilai Wang Jaminan 
Pelaksanaan yang ditahan setelah Sijil Perakuan 
Siap Kerja dikeluarkan. 
 

(b) Baki Wang Jaminan Pelaksanaan sebanyak lima 
puluh peratus (50%) lagi boleh dipulangkan 
sekiranya kontraktor dapat mengemukakan 
Jaminan seperti di perenggan 1.(iii)(b)(4) yang 
sama nilai dengan Wang Jaminan Pelaksanaan 
yang ditahan. 

 
(iii) Baki Bon Pelaksanaan sebanyak lima puluh peratus 

(50%) lagi hendaklah dilepaskan/dipulangkan dua 
belas (12) bulan selepas tamat tempoh tanggungan 
kecacatan atau setelah Perakuan Siap Memperbaiki 
Kecacatan dikeluarkan, mengikut mana yang 
terkemudian. 
 

(iv) Setelah segala obligasi kontrak selesai, Surat 
Pelepasan (Letter of Discharge) bagi Bon 
Pelaksanaan seperti di Lampiran 4.7 hendaklah 
dikemukakan kepada Bank/Syarikat Kewangan/Bank 
Islam/Syarikat Insurans/ Syarikat Takaful. Salinan asal 
atau satu salinan yang telah disahkan oleh Ketua 
Jabatan hendaklah disimpan oleh Agensi sebagai 
rekod. 

 
(f) Bayaran Pendahuluan  

 
(1) Bayaran Pendahuluan adalah dibenarkan kepada 

kontraktor tempatan sahaja. Kemudahan bayaran 
pendahuluan ini tidak terpakai kepada Kontrak Pusat, 
kontrak yang dibuat secara berpusat (Kontrak Kementerian) 
oleh mana-mana agensi Kerajaan (Ministerial Central 
Contract) dan perkhidmatan perunding. 

(2) Semua Bayaran Pendahuluan hendaklah dicajkan terus 
kepada Vot projekberkenaan. 

 
(3) Akaun subsidiari pendahuluan kontraktor hendaklah 

diselenggarakan bagi mengakaun Bayaran Pendahuluan 
yang telah diselaraskan melalui pembayaran balik yang 
dibuat. 

 
(g) Had Nilai, Syarat dan Peraturan Bagi Bayaran Pendahuluan 

 
(1) Kontrak bekalan dan perkhidmatan 

 
(i) Bagi pembuat atau pembekal tempatan,bayaran 

pendahuluan boleh diberi sehingga 25% daripada nilai 
kontrak atau maksimum RM10 juta mengikut mana 
yang lebih rendah. 
 

(ii) Bagi pembekal perkhidmatan, bayaran pendahuluan 
boleh diberi sehingga 15% daripada nilai kontrak atau 
maksimum RM5 juta mengikut mana yang lebih 
rendah. 

 
(iii) Bagi mendapat kemudahan bayaran pendahuluan 

tersebut, syarat-syarat berikut hendaklah dipatuhi: 
 

(a) Surat Setuju Terima telah ditandatangani dan 
dikembalikan; 
 

(b) Bon Pelaksanaan telah dikemukakan; 
 

(c) Polisi-polisi insurans seperti yang dinyatakan 
dalam syarat-syarat kontrak telah dikemukakan; 
dan 

 
(d) Jaminan bagi bayaran pendahuluan telah 

dikemukakan. 
 

(2) Kontrak Kerja 
 

(i) Bagi kontraktor utama, bayaran pendahuluan boleh 
diberi sehingga 25% daripada nilai kerja pembina 
(builder’s work) atau maksimum RM10 juta mengikut 
mana yang lebih rendah. 
 

(ii) Bagi sub kontraktor Dinamakan, bayaran pendahuluan 
boleh diberi sehingga 20% daripada nilai kontrak Sub 
kontraktor Dinamakan atau maksimum RM5 juta 

mengikut mana yang lebih rendah. 
 

(iii) Jaminan bagi kontraktor utama dan NSC hendaklah 
dibuat secara berasingan dan mengikut nilai yang 
ditetapkan. 

 
(iv) Kontraktor hendaklah mengemukakan permohonan 

untuk kemudahan bayaran pendahuluan berserta 
jaminan bagi bayaran pendahuluan secepat mungkin 
tetapi tidak lewat daripada tiga bulan selepas 
penyerahan tapak.  

 
(v) Bagi mendapat kemudahan bayaran pendahuluan 

tersebut, syarat-syarat berikut hendaklah dipatuhi: 
 

(a) Surat Setuju Terima telah ditandatangani dan 
dikembalikan; 
 

(b) Bon Pelaksanaan telah dikemukakan; 
 

(c) Polisi-polisi insurans seperti yang dinyatakan 
dalam syarat-syarat kontrak telah dikemukakan; 
dan 

 
(d) Jaminan bagi bayaran pendahuluan telah 

dikemukakan. 
 

(3) Syarat-syarat dan Peraturan Bagi Bayaran Pendahuluan 
 

(i) Jaminan bagi bayaran pendahuluan hendaklah 
dikemukakan dalam bentuk seperti di perenggan 
1.(iii)(b)(4) yang tidak boleh batal (irrevocable) dan 
yang sama nilainya dengan bayaran pendahuluan. 
 

(ii) Bayaran balik pendahuluan hendaklah dibuat melalui 
potongan ke atas bayaran kemajuan mengikut 
peringkat kerja atau mengikut peringkat bekalan yang 
telah disempurnakan. 

 
(iii) Bagi kontrak kerja, Pegawai Penguasa hendaklah 

memastikan potongan bagi bayaran pendahuluan 
dapat diselesaikan selewat-lewatnya semasa projek 
siap pada tahap 75%. Bagi kontrak bekalan/ 
perkhidmatan, Pentadbir Kontrak hendaklah 
memastikan potongan bagi bayaran pendahuluan 
dapat diselesaikan selewat-lewatnya melalui bayaran 

terakhir setelah semua bekalan/ perkhidmatan 
disempurnakan dengan sepenuhnya. Tempoh 
pembayaran balik Bayaran Pendahuluan ini tidak 
boleh melebihi keseluruhan tempoh kontrak. 

 
 

(iv) Tempoh sah laku Jaminan tersebut untuk Bayaran 
Pendahuluan bagi kontrak mestilah meliputi tempoh 
kontrak atau ke satu tempoh lanjutan yang diluluskan 
dan akan dilepaskan apabila segala potongan selesai 
dibuat mengikut mana yang terdahulu. 

 
(v) Agensi adalah dikehendaki supaya hanya menerima 

format Jaminan Bank/Jaminan Syarikat Kewangan/ 
Jaminan Insurans/Jaminan Bank Islam/Jaminan 
Takaful seperti di Lampiran 4.10 dan 4.11. 

 
(vi) Agensi adalah dinasihatkan supaya berhati-hati dan 

mengawasi kemajuan pelaksanaan sesuatu kontrak 
untuk menentukan sekiranya pihak kontraktor gagal, 
Bayaran Pendahuluan yang belum dibayar balik dapat 
dituntut daripada bank/syarikat kewangan/syarikat 
insurans/syarikat takaful yang mengeluarkan Jaminan 
tersebut yang telah dikemukakan oleh kontraktor 
dalam tempoh sah lakunya. 

 
(vii) Jaminan Bank/Jaminan Syarikat Kewangan/Jaminan 

Insurans/Jaminan Bank Islam/Jaminan Takaful yang 
dikemukakan oleh kontraktor hendaklah disahkan oleh 
Bank/Syarikat Kewangan/Syarikat Insurans/Bank 
Islam/ Syarikat Takaful yang mengeluarkannya dan 
tidak boleh membatalkannya. 

 

(iv) Pemilikan Tapak Dan Permulaan Kerja 
 

(a) Tarikh Milik Tapak 
 

(1) Agensi hendaklah menetapkan tarikh milik tapak tidak 
melebihi empat (4) minggu selepas tarikh Surat Setuju 
Terima ditandatangani bergantung kepada nilai dan 
kompleksiti projek berkenaan. Kontraktor dikehendaki 
memulakan kerja tidak lewat daripada dua (2) minggu 
selepas tarikh milik tapak. 

(b) Permulaan Kerja 
 

(1) Permulaan kerja bermaksud kontraktor memulakan kerja-
kerja awalan (preliminaries) ditapak projek berkenaan, 
seperti membekalkan peralatan dan bahan-bahan binaan, 
meratakan tanah di tapak projek, membina pejabat tapak 
serta mendapatkan kemudahan asas seperti bekalan 
elektrik dan air dan kerja-kerja awalan lain yang dijelaskan 
dalam dokumen tender/kontrak. 
 

(2) Sekiranya kontraktor tidak memulakan kerja-kerja awalan 
dalam tempoh dua (2) minggu selepas tarikh milik tapak 
yang ditetapkan, Kerajaan berhak untuk menamatkan 
pengambilan kerja kontrak tersebut dan tindakan boleh 
diambil terhadap kontraktor berkenaan. Walau 
bagaimanapun, tindakan ini tidak perlu diambil sekiranya 
kelewatan memasuki tapak itu adalah berpunca daripada 
sebab-sebab di luar kawalan kontraktor. 

 
(3) Sekiranya pengambilan kerja kontrak tersebut ditamatkan 

disebabkan kegagalan memulakan kerja, Agensi berkenaan 
perlu mengemukakan semula kertas-kertas tender projek 
tersebut kepada pihak berkuasa asal yang meluluskan 
tender untuk memilih kontraktor lain. 

 
(4) Sekiranya tempoh sah laku tender hampir luput, Agensi 

hendaklah mendapatkan persetujuan daripada petender-
petender yang telah membuat tawaran untuk melanjutkan 
tempoh sah laku tender dengan kelulusan Pengerusi 
Lembaga Perolehan yang berkenaan. 

 
(5) Sekiranya tempoh sah laku tender telah tamat, tender 

hendaklah dipelawa semula dengan segera. 
 

(6) Agensi hendaklah melaporkan sebarang penamatan 
kontrak kepada Lembaga Pembangunan Industri 
Pembinaan Malaysia (CIDB) untuk tindakan sewajarnya 
dan kepada KementerianKewangan untuk tujuan rekod. 

 
(7) Agensi hendaklah memasukkan perkara di perenggan 

1.(iv)(b)(1) dan 1.(iv)(b)(2) ke dalam dokumen tender dan 
kontrak. Syarat tersebut akan menjadi amaran awal kepada 
semua petender yang mengambil bahagian dan seterusnya 
hanya kontraktor yang benar-benar layak sahaja memasuki 
tender projek-projek Kerajaan. 

(v) Bayaran Kemajuan Bagi Kontrak Kerja Selepas Setuju Terima 
Tawaran Dikeluarkan Tetapi Perjanjian Kontrak Belum 
Ditandatangani  

 
(a) Bayaran kemajuan kepada kontraktor yang melaksanakan 

kontrak kerja boleh dibayar hingga tiga (3) bayaran kemajuan 
dalam tempoh empat (4) bulan pertama selepas keluarnya surat 
setuju terima tawaran dan sebelum perjanjian ditandatangani 
secara rasmi. 

 
(b) Kemudahan ini adalah dengan syarat kontraktor berkenaan 

memenuhi syarat-syarat berikut:- 
 

(1) surat setuju terima tawaran telah ditandatangani dan 
dikembalikan; 

(2) bon pelaksanaan telah dikemukakan; dan 
(3) Polisi-polisi insurans seperti yang dinyatakan dalam syarat-

syarat kontrak telah dikemukakan. 
 

(c) Bayaran kemajuan itu akan hanya dibayar selepas Pegawai 
Penguasa yang dinamakan dalam perjanjian kontrak atau 
pegawai lain yang diberi kuasa olehnya berpuas hati bahawa 
kontraktor telah melaksanakan kerjanya dengan baik dan telah 
mencapai tahap kemajuan kerja yang setimpal seperti mana 
disyaratkan. 

 

(d) Bagi membolehkan Pejabat Pembayaran yang berkenaan 
membuat bayaran ini, Kementerian/Jabatan yang berkenaan 
apabila mengemukakan baucar kepada pihak tersebut hendaklah 
melampirkan salinan dokumen-dokumen seperti di perenggan 
1.(v)(b). 

 

(e) Bayaran kemajuan yang seterusnya akan hanya dibuat selepas 
perjanjian kontrak yang rasmi ditandatangani. 

 

 
2. Perolehan Secara Sebut Harga 
 

(i) Setuju Terima Sebut Harga Dan Kontrak Formal 
 

(a) Keputusan Jawatankuasa Sebut Harga 
 

(1) Setelah menerima keputusan ]awatankuasa Sebut Harga, 
pesanan Kerajaan/inden kerja hendaklah dikeluarkan 
dengan segera kepada pembuat/pembekal/kontraktor yang 
berjaya. Contoh inden kerja di Lampiran 4.12. 

(2) Bagi bekalan/perkhidmatan/kerja di mana kontrak formal 

tidak sesuai, memadai pesanan Kerajaan atau inden kerja 
dikeluarkan. Walau bagaimanapun, dokumen sebut harga 
hendaklah disertakan bersama pesanan tempatan atau 
inden supaya kontraktor jelas mengenai obligasinya. 

 
(3) Agensi hendaklah mengadakan satu kontrak formal bagi 

perolehan bekalan/perkhidmatan bermasa atau perolehan 
kerja, yang mana berkenaan, untuk ditandatangani selaras 
dengan AP 176.1 (c).  

 
(ii) Pentadbiran Kontrak 

 
(a) Pengurusan dan Pentadbiran Kontrak 

 
(1) Agensi hendaklah memastikan pengurusan dan pentadbiran 

kontrak bagi perolehan yang diuruskan secara sebut harga 
juga diberi perhatian yang serius. Ini adalah bagi menjaga 
kepentingan Kerajaan dan melicinkan urusan yang 
berhubung kait dengan pelaksanaan sesuatu perolehan.  

 
(b) Bon Pelaksanaan 

 
(1) Bon Pelaksanaan hendaklah dikenakan bagi perolehan 

bekalan, perkhidmatan dan kerja yang bernilai melebihi 
RM200,000 mengikut peraturan yang berkuat kuasa. Bagi 
perolehan yang bernilai sehingga RM200,000 Bon 
Pelaksanaan adalah dikecualikan. Sekiranya kontraktor 
tidak mengemukakan Bon Pelaksanaan bagi kontrak kerja, 
kaedah Wang Jaminan Pelaksanaan (WJP) hendaklah 
diguna pakai seperti mana ditetapkan dalam peraturan 
mengenai tatacara pengurusan tender yang berkuat kuasa.  

 

(c) Bayaran Pendahuluan 
 

 (1) Kontrak Bekalan dan Perkhidmatan 
 

(i) Bagi pembuat atau pembekal tempatan, bayaran 
pendahuluan boleh diberi sehingga 25% daripada nilai 
kontrak atau maksimum RM100,000 mengikut mana 
yang lebih rendah; dan 

 
(ii) Bagi pembekal perkhidmatan, bayaran pendahuluan 

boleh diberi sehingga 15% daripada nilai kontrak atau 
maksimum RM50,000 mengikut mana yang lebih 
rendah.  

(2) Kontrak kerja 
 

(i) Bagi kontrak kerja, bayaran pendahuluan boleh diberi 
sehingga 25% daripada nilai kerja pembina (builder's 
work) atau maksimum RM100,000 mengikut mana 
yang lebih rendah. 

 
(ii)  Bagi mendapat kemudahan bayaran pendahuluan 

tersebut, syarat-syarat berikut hendaklah dipatuhi:  
 

(a) Dibenarkan bagi kontrak yang bernilai melebihi 
RM200,000 hingga RM500,000; 

 
(b) Inden Kerja/Pesanan Kerajaan telah 

ditandatangani dan dikeluarkan; 
 

(c) Polisi-polisi insurans seperti yang dinyatakan 
dalam syarat-syarat kontrak telah dikemukakan; 
 

(d) Jaminan bagi bayaran pendahuluan bagi bekalan 
/perkhidmatan/kerja hendaklah dikemukakan 
seperti ditetapkan dalam AP 200.2 (b). Jaminan 
hendaklah sama nilainya dengan bayaran 
pendahuluan; 

(e) Bayaran pendahuluan hendaklah dipohon pada 
peringkat awal kontrak dan tidak melebihi satu (1) 
bulan dari tarikh Inden Kerja/Pesanan Kerajaan di 
mana berkaitan; dan 

 
(f) Bayaran pendahuluan tidak dibenarkan bagi 

perolehan bekalan/perkhidmatan/kerja jika 
tempoh penghantaran perkhidmatan/siap kerja 
tidak melebihi tiga (3) bulan.  

 
(3) Bayaran Balik Pendahuluan 

  
(i) Bayaran balik pendahuluan hendaklah dibuat melalui 

potongan ke atas bayaran kemajuan mengikut 
peringkat kerja atau mengikut peringkat bekalan yang 
telah disempurnakan. Bagi kontrak kerja, potongan 
hendaklah selesai dibuat selewat-Iewatnya semasa 
projek siap pada tahap 75%. Bagi kontrak 
bekalan/perkhidmatan juga, potongan hendaklah 
selesai pada tahap 75% bekalan atau perkhidmatan 
disempurnakan.  

(d) Bayaran Interim/Kemajuan Bagi Kontrak Kerja 
 

(1) Kontraktor yang melaksanakan kontrak kerja secara sebut 
harga boleh diberi bayaran interim/kemajuan sehingga 
kerja-kerja siap dilaksanakan. 

 

(e) Perubahan Dan Perlanjutan Tempoh Kontrak Untuk Kontrak 
Bekalan Dan Perkhidmatan 

 

(1) Perubahan kontrak dan perlanjutan tempoh kontrak bekalan 
dan perkhidmatan boleh diluluskan oleh pihak berkuasa 
yang meluluskan sebut harga asal dengan syarat-syarat 
berikut:  

 

(i) Dibenarkan bagi kontrak yang bernilai melebihi 
RM200,000 hingga RM500,000; 
 

(ii) Kontrak masih berkuat kuasa semasa perlanjutan 
tempoh kontrak dipertimbangkan; 

 

(iii) Perubahan kontrak dan perlanjutan tempoh kontrak 
tidak melibatkan perubahan kadar harga dan syarat-
syarat lain dalam kontrak; 

 

(iv) Perlanjutan tempoh kontrak hanya diberi sekali sahaja 
dan tempoh maksimum adalah sehingga dua (2) 
tahun; dan  

 

(v) Bagi kontrak bekalan, tambahan kuantiti tidak melebihi 
50% daripada kontrak asal tertakluk kepada nilai 
maksimum RM250,000 dengan syarat jumlah 
keseluruhan tambahan ini dan nilai kontrak asal tidak 
melebihi RM750,000 atau  

(vi) Bagi kontrak perkhidmatan, nilai tambahan tidak 
melebihi 50% daripada kontrak asal tertakluk kepada 
nilai maksimum RM250,000 dengan syarat jumlah 
tambahan ini dan nilai kontrak asal tidak melebihi 
RM750,000.  

(f) Perubahan Kerja dan Pelanjutan Masa Untuk Kontrak Kerja 
 

(1) Perubahan kerja dibenarkan sekiranya perlu tertakluk 
kepada syarat-syarat berikut:  

 

(i) Kelulusan Jawatankuasa Sebut Harga diperolehi 
terlebih dahulu sebelum perubahan kerja 
dilaksanakan. Seorang daripada ahli Jawatankuasa 
Sebut Harga hendaklah terdiri daripada Pegawai 
Teknikal; dan 

(ii) Jumlah perubahan kerja terkumpul yang dicadangkan 
tidak melebihi 20% daripada nilai kontrak atau tidak 
melebihi RM100,000 mengikut mana yang terendah. 
Cadangan perubahan kerja terkumpul melebihi 20% 
daripada nilai kontrak atau RM100,000 hendaklah 
dirujuk untuk kelulusan Kementerian Kewangan 
terlebih dahulu. 

 

(iii) Definisi dan kriteria Perubahan Kerja adalah sama 
seperti ditetapkan dalam AP 202. 

 

(iv) Pelanjutan masa bagi kontrak kerja bemilai melebihi 
RM200,000 hingga RM500,000 dibenarkan tertakluk 
kepada kelulusan Jawankuasa Sebut Harga terlebih 
dahulu.  

 
3. Peraturan Perolehan Bagi Jabatan/Agensi Kerajaan Yang Bertempat Di 

Luar Negeri 
 

(i) Kuasa Untuk Menandatangani Kontrak 
 

(a) Semua kontrak hendaklah ditandatangani oleh Ketua Perwakilan 
bagi negara yang berkenaan. 

 
(ii) Kuasa Untuk Meluluskan Arahan Perubahan (Variation Order) 

Bagi Kontrak Kerja  
 

(a) Sebelum arahan perubahan diluluskan, Ketua Perwakilan 
hendaklah memastikan bahawa perubahan-perubahan yang 
dibuat adalah benar-benar diperlukan dan ada peruntukan yang 
mencukupi bagi menampung tambahan tersebut. 

 
(b) Pihak berkuasa bagi meluluskan perubahan tersebut adalah 

seperti berikut:-  
 

 NILAI PERUBAHAN PIHAK BERKUASA 

(1) Jika harga asal kontrak 
tidak melebihi RM7 juta dan 
perubahan terkumpul yang 
dicadangkan tidak melebihi 
30%, ATAU jika harga asal 
kontrak melebihi RM7 juta 
tetapi perubahan terkumpul 
yang dicadangkan tidak 
melebihi RM2 juta 

Ketua Perwakilan di negara 
yang berkenaan atau mana-
mana pegawai yang tidak 
rendah dari M2 atau yang 
setaraf dengannya yang diberi 
kuasa secara bertulis oleh 
Ketua Perwakilan 

(2) Dalam semua hal lain 
 

Ketua Setiausaha 
Perbendaharaan 

4. Bayaran Terus Kepada Sub Kontraktor Selain Daripada Sub Kontraktor 
Dinamakan 

 
(i) Agensi dibenarkan membuat bayaran terus kepada sub kontraktor, 

selain daripada Sub Kontraktor Dinamakan (NSC), tertakluk kepada 
syarat-syarat berikut: 

 
(a) bayaran kemajuan boleh dibuat terus kepada sub kontraktor 

sehingga 90% daripada jumlah nilai kerja sub kontraktor 
berkenaan; 
 

(b) baki sebanyak 10% lagi hendaklah dibayar kepada Kontraktor 
Utama selepas CPC dikeluarkan dan Agensi hendaklah 
mempastikan Kontraktor Utama membayar sub kontraktor 
selepas tamat tempoh tanggungan kecacatan; 
 

(c) syarat bayaran terus kepada sub kontraktor hendaklah 
dimasukkan ke dalam dokumen tender dan dokumen kontrak; 
 

(d) sub kontraktor yang berkenaan hendaklah  berdaftar dalam gred 
yang bersesuaian, bertaraf Bumiputera dan kontraktor tempatan 
yang beroperasi di kawasan/daerah di mana projek 
dilaksanakan;  
 

(e) syarat bayaran terus kepada sub kontraktor hendaklah juga 
dimasukkan dalam Surat Setuju Terima (LOA) kepada kontraktor 
yang berjaya dan kontraktor dikehendaki mengemukakan 
senarai lengkap sub kontraktornya semasa mengembalikan LOA 
yang ditandatangani; 
 

(f) kontraktor utama dikehendaki menandatangani Surat Ikatan 
Serah Hak (deed of assignment) dengan sub kontraktor untuk 
bayaran bagi skop dan nilai kerja yang dilaksanakan oleh sub 
kontraktor berkenaan mengikut format seperti di Lampiran 4.13 
dan Lampiran 4.14; 
 

(g) agensi hendaklah memastikan tiada penyerahan hak bayaran 
dibuat oleh kontraktor utama kepada pihak lain bagi projek selain 
senarai subkontraktor yang dibekalkan; 
 

(h) kontraktor utama tidak boleh meminda senarai sub kontraktornya 
kecuali dengan mendapat kebenaran bertulis daripada Kerajaan; 
dan 
 

(i) kontrak hendaklah mempunyai klausa indemnity bagi menjaga 
kepentingan Kerajaan. 

5. Pemansuhan Syarat Perubahan Harga (Variation of Price - VOP) Di 

Dalam Kontrak Kerja 

 

(i) Latar belakang 

 

(a) Kerajaan memperkenalkan peruntukan khas syarat VOP sebagai 

langkah untuk membantu kontraktor menangani kesan kenaikan 

harga bahan binaan. Pelaksanaan syarat VOP di dalam kontrak 

konvensional adalah mengikut skop kerja seperti berikut: 

 

(i) Kerja-kerja Binaan Bangunan berasaskan kepada Indeks 

Kos 14 Bahan Binaan Bangunan dan Harga Unit Besi; 

 

(ii) Kerja-kerja Kejuruteraan Awam berasaskan kepada 

perubahan Harga Unit bagi 11 bahan binaan; dan 

 

(iii) Kerja-kerja Mekanikal dan Elektrikal (M&E) berasaskan 

kepada Indeks Kos Komponen. 

 

(b) Perubahan terhadap Indeks Kos dan Harga Unit bahan binaan 

adalah penentu kepada kenaikan ataupun penurunan kepada 

harga kontrak. Kerajaan akan menanggung kos kenaikan harga 

kontrak apabila terdapat kenaikan Indeks Kos dan Harga Unit 

bahan binaan semasa berbanding dengan Indeks Kos dan Harga 

Unit bahan binaan asas.  

 

(ii) Kuatkuasa dan Kaedah Pelaksanaan Pemansuhan Syarat VOP Di 

Dalam Kontrak Kerja 

 

(a) Kerajaan memutuskan supaya peruntukan syarat VOP di dalam 

kontrak kerja adalah dimansuhkan bagi semua pelawaan 

perolehan kerja mulai 1 April 2015 seperti berikut: 
 

(i) Perolehan kerja baru yang terdiri daripada Kerja-Kerja 

Bangunan, Kejuruteraan Awam, Mekanikal dan Elektrikal; 

 

(ii) Perolehan kerja bagi kontrak yang ditamatkan pengambilan 

kontraktor; dan 

(iii) Perolehan kerja Sub-kontraktor Di Namakan bagi Wang Kos 

Prima Kerja Mekanikal dan Elektrikal. 

 

(b) Peruntukan Khas Kepada Syarat-Syarat Kontrak berkaitan VOP 

dengan ini adalah dibatalkan. 

 

(c) Sehubungan itu, dalam tempoh peralihan selama tiga (3) bulan, 

Agensi hendaklah memaklumkan kepada syarikat berkenaan 

pemansuhan peruntukan syarat VOP ini dan syarikat mengambil 

kira faktor risiko perubahan harga bahan binaan di dalam 

tawarannya kepada Kerajaan. 

 

(d) Indeks Kos dan Harga Unit bahan binaan yang dikeluarkan oleh 

Jabatan Perangkaan Malaysia masih dikekalkan sebagai sumber 

rujukan agensi dan syarikat. 

 

(e) Bagi kontrak kerja sedia ada yang masih berkuat kuasa termasuk 

kontrak yang diberi lanjutan masa (Extension of Time) dan 

mengandungi peruntukan syarat VOP, peruntukan tersebut 

adalah masih dikekalkan sehingga kontrak tamat1.  

 

(f) Bagi pelawaan perolehan kerja yang telah ditutup sebelum atau 

selepas 1 April 2015 dan Surat Setuju Terima masih belum 

dikeluarkan, peruntukan syarat VOP di dalam kontrak kerja 

adalah dikekalkan sehingga kontrak tersebut tamat.  

 
6. Prosedur Penutupan Akaun Bagi Kontrak Kerja 
 

(i) Konsep Penutupan Akaun Bagi Kontrak Kerja 
 

(a) Selaras dengan Syarat-syarat Kontrak Kerajaan, bayaran akhir 
hendaklah dibuat berdasarkan Perakuan Muktamad yang 
diluluskan selepas pengeluaran Perakuan Siap Membaiki 
Kecacatan atau Perakuan Siap Kerja Penyelenggaraan (bagi 
Kontrak Reka dan Bina), yang mana terkemudian. Proses kerja 
penutupan akaun serta tempoh penyediaan Perakuan Muktamad 
mengikut kontrak kerja adalah seperti berikut:- 

 

                                                
1
 Kontrak tamat bermaksud sehingga penutupan akaun (Akaun Muktamad). 

(1) Bagi projek konvensional, proses dan tempoh penyediaan 
adalah seperti di Lampiran 4.19 & Lampiran 4.20; dan 
 

(2) Bagi projek Reka dan Bina, proses dan tempoh penyediaan 
adalah seperti di Lampiran 4.21 & Lampiran 4.22. 

 
(ii) Penambahbaikan Kepada Prosedur Penutupan Akaun 

 
(a) Bagi mempercepatkan prosedur penutupan akaun, Agensi 

hendaklah mengambil tindakan-tindakan berikut:- 
 

(1) Membuat penilaian muktamad bagi Perubahan Kerja yang 
telah diluluskan, pengukuran semula kuantiti sementara dan 
pelarasan-pelarasan lain yang perlu dibuat di bawah kontrak 
seperti Perubahan Harga, Wang Kos Prima dan Wang 
Peruntukan Sementara sebaik sahaja kerja/perkara 
berkenaan siap dilaksanakan dan seterusnya mendapatkan 
kelulusan Pihak Berkuasa Melulus dengan segera; 

 
(2) Menasihatkan kontraktor untuk mengemukakan butir-butir 

tuntutan berserta bukti-bukti berkaitan pada bila-bila masa 
selepas berakhirnya kejadian yang menyebabkan kontraktor 
mengalami kerugian atau perbelanjaan tambahan, tanpa 
menunggu projek siap sepenuhnya. P.P. hendaklah 
membuat penilaian ke atas tuntutan kontraktor (dengan 
syarat kontraktor memenuhi kehendak kontrak) dan 
seterusnya mengemukakan kepada Jawatankuasa Tuntutan 
yang berkenaan. Jawatankuasa Tuntutan hendaklah 
mempertimbangkan tuntutan kontraktor setakat mana yang 
boleh dinilai mengikut syarat-syarat kontrak. Tuntutan yang 
tidak mematuhi syarat-syarat kontrak atau yang tidak layak 
dipertimbangkan hendaklah ditolak dan dimaklumkan oleh 
P.P. kepada kontraktor dengan seberapa segera; dan 
 

(3) Bayaran interim seterusnya boleh dibuat selepas Perakuan 
Siap Kerja (PSK) sehingga Perakuan Muktamad (Borang 
JKR 66A) dikeluarkan supaya kontraktor dibayar bagi 
semua kerja-kerja dan kos yang layak dibayar kepadanya 
mengikut kontrak termasuk semua tuntutan yang diluluskan. 
Walau bagaimanapun, tarikh penilaian Perakuan Bayaran 
Interim (Borang JKR 66) hendaklah sama dengan tarikh 
PSK. 

(iii) Penyediaan Penyata Akaun Muktamad Dan Perakuan Muktamad 
 

(a) Dengan mengambil kira pelarasan Harga Kontrak yang 
dikeluarkan termasuk tuntutan yang telah diluluskan oleh 
Jawatankuasa Tuntutan, Agensi hendaklah menyediakan 
Penyata Akaun Muktamad (Statement of Final Account) dalam 
tempoh yang ditetapkan seperti berikut: 

 
Jenis Kontrak Tempoh masa penyediaan 

 
(1) Kontrak Konvensional 9 bulan daripada tarikh PSK 
 
(2) Kontrak  Reka dan Bina 12 bulan daripada tarikhPSK 

 
(b) Penyata Akaun Muktamad yang disediakan dalam tempoh yang 

ditetapkan di perenggan (a) di atas tidak perlu dikemukakan 
kepada kontraktor untuk persetujuan dan boleh dibuat bayaran 
interim menggunakan Borang JKR 66. Walau bagaimanapun, 
P.P. hendaklah membuat potongan atau menahan sejumlah 
amaun dari wang yang akan dibayar kepada kontraktor sebagai 
kos untuk membaiki apa-apa kecacatan yang tidak dapat dibaiki 
oleh kontraktor di dalam Tempoh Tanggungan Kecacatan. 

 
(c) Penyata Akaun Muktamad yang telah disediakan di perenggan 

(a) di atas hendaklah dimuktamadkan setelah tamat Tempoh 
Tanggungan Kecacatan atau Perakuan Siap Memperbaiki 
Kecacatan dikeluarkan, yang mana terkemudian. Penyata Akaun 
Muktamad hendaklah mengambil kira semua bayaran atau 
perbelanjaan Kerajaan atau potongan yang dibenarkan di bawah 
kontrak dan segala tuntutan kontraktor yang belum dibayar. P.P. 
hendaklah mengeluarkan Perakuan Muktamad (Borang JKR 
66A) berdasarkan Penyata Akaun Muktamad yang menyatakan 
baki bayaran daripada Kerajaan kepada kontraktor atau daripada 
kontraktor kepada Kerajaan.  

 
 
7. Garis Panduan Mengenai Peranan Dan Tanggungjawab Pegawai 

Penguasa Dalam Mengawal Selia Projek Pembangunan Kerajaan 
 

(i) Definisi Pegawai Penguasa (P.P.) 
 

(a) P.P. adalah pegawai yang dilantik oleh Agensi Pelaksana untuk 
bertanggungjawab mengawal selia dan memberi arahan kerja 
menurut peruntukan perjanjian berasaskan Borang Standard JKR 
203. Kontraktor hendaklah berurusan dengan P.P. sahaja bagi 
semua perkara berkaitan kerja. 

(b) Seboleh-bolehnya Agensi Pelaksana hendaklah memastikan P.P. 

yang dilantik adalah terdiri daripada pegawai-pegawai yang layak 
terutamanya dari kalangan Pegawai Teknikal.  Selain itu, P.P. 
juga dibenarkan untuk melantik secara bertulis mana-mana 
pegawai yang bersesuaian sebagai Wakil P.P. untuk 
melaksanakan tugas-tugas P.P. 

 
(ii) Peranan Dan Tanggungjawab P.P 

 
(a) Sebagai wakil Kerajaan untuk mengawal selia dan memberi 

arahan berkaitan dengan kerja menurut peruntukan kontrak, P.P. 
atau Wakil P.P. telah diberi kuasa dan bertanggungjawab ke atas 
perkara-perkara seperti berikut: 

 
(1) Penyeliaan, pemantauan kemajuan dan rekod tapak bina; 

 
(2) Bayaran pendahuluan, perakuan interim dan potongan cukai 

pegangan (sekiranya ada); 
 

(3) Penilaian perubahan kerja dan akaun muktamad; 
 

(4) Kelambatan dan lanjutan masa; 
 

(5) Penyiapan kerja, penyerahan kerja dan kecacatan; 
 

(6) Perakuan kerja tidak siap; 
 

(7) Subkontraktor dinamakan; dan 
 

(8) Penamatan pengambilan kerja kontraktor. 
 

Garis Panduan Peranan Dan Tanggungjawab P.P.adalah seperti di 
Lampiran 4.23. 
 
 

8. Garis Panduan Pelaksanaan Penamatan Bersama (Mutual Termination) 
Bagi Kontrak Kerja 

 
(i) Kriteria Pertimbangan Penamatan Bersama 

 
(a) Penamatan Bersama bagi sesuatu kontrak kerja boleh dipohon 

oleh pihak Kerajaan atau kontraktor. Penamatan Bersama 
kontrak kerja bagi projek Kerajaan hanya akan dipertimbangkan 
apabila Agensi Pelaksana telah memastikan bahawa obligasi 

sesuatu kontrak tidak dapat dilaksanakan selepas kontrak 
ditandatangani. 
 

(b) Penamatan Bersama tidak boleh dipertimbangkan atas sebab 
ketidakmampuan kontraktor ataupun kemungkiran kontraktor 
dalam melaksanakan tanggungjawab kontraknya. Mana-mana 
penjawat awam yang bersetuju dengan Penamatan Bersama 
dalam keadaan ini boleh ditafsirkan sebagai menyalahgunakan 
kuasa dengan membantu melepaskan kontraktor daripada 
melaksanakan tanggungjawab kontraknya dan boleh dikenakan 
tindakan tatatertib/surcaj. 
 

(c) Bagi mengelakkan kerugian di pihak Kerajaan dalam pentadbiran 
kontrak kerja, Penamatan Bersama hanya boleh dipertimbangkan 
dalam keadaan-keadaan berikut: 

 
(1) masalah pengambilan tanah yang berterusan bagi 

keseluruhan atau sebahagian daripada projek yang mana 
menyebabkan kerja-kerja sesuatu projek tidak dapat 
disiapkan; 
 

(2) masalah peruntukan kewangan dipihak Kerajaan 
menyebabkan Kerajaan memutuskan supaya projek tidak 
diteruskan; 
 

(3) Agensi Pelaksana telah memastikan bahawa projek tidak 
dapat diteruskan sama ada secara undang-undang 
mahupun secara fizikal selepas kontrak diikat; 
 

(4) selaras dengan peruntukan perjanjian berasaskan Borang 
Standard JKR 203 yang telah memperuntukkan klausa-
klausa yang membolehkan Penamatan Bersama, seperti 
berikut: 

 
(i) pemakaian klausa berkaitan Force Majeure 

disebabkan peristiwa yang terjadi di luar kawalan 
kedua-dua belah pihak yang menyebabkan 
pelaksanaan sesuatu projek itu menjadi mustahil 
setelah kontrak sesuatu projek itu diikat. Kejadian 
berlaku mestilah tidak disebabkan oleh kemungkiran 
mana-mana pihak kepada sesuatu kontrak tersebut; 
dan 
 

(ii) pemakaian klausa Arahan Penangguhan Kerja yang 
mana Kerajaan terpaksa memberi Arahan 

Penangguhan Kerja selama 12 bulan berturut-turut 
atas sebab-sebab tertentu. 

 
(ii) Tatacara Pelaksanaan Penamatan Bersama 

 
(a) Demi memelihara kepentingan Kerajaan dan memastikan 

Penamatan Bersama tidak dilaksanakan sewenang-wenangnya, 
Penguasa Projek (P.P) hendaklah membentangkan cadangan 
Penamatan Bersama tersebut kepada Jawatankuasa Projek Sakit 
(JKPS) di Kementerian masing-masing. Cadangan Penamatan 
Bersama tersebut hendaklah dibentangkan dengan 
menggunakan format Laporan Cadangan Penamatan Bersama 
seperti di Lampiran 4.24. 

 
(b) Penubuhan dan keanggotaan JKPS di setiap Kementerian adalah 

berdasarkan peraturan berkaitan yang berkuat kuasa.  Sekiranya 
perlu, JKPS boleh menjemput Penasihat Undang-Undang 
Kementerian atau wakilnya untuk hadir sama dalam mesyuarat 
JKPS tersebut untuk memberi pandangan dari segi perundangan. 

 
(c) JKPS hendaklah mengkaji syor yang dibentangkan oleh P.P dan 

membuat keputusan sebulat suara.  Pegawai Yang Diberi Kuasa 
hendaklah mematuhi keputusan JKPS dan seterusnya 
mengambil tindakan penamatan berdasarkan syarat-syarat yang 
telah ditetapkan dalam kontrak. Keputusan JKPS hendaklah 
dicatatkan dalam minit mesyuarat. Keputusan JKPS yang tidak 
sebulat suara hendaklah dirujuk kepada Bahagian Perolehan 
Kerajaan, Kementerian Kewangan. 

 
(d) Setelah JKPS memutuskan Penamatan Bersama boleh 

dilaksanakan, Pegawai Yang Diberi Kuasa hendaklah mengambil 
tindakan berikut: 

 
(1) memaklumkan secara bertulis kepada kontraktor akan 

persetujuan Kerajaan untuk melaksanakan Penamatan 
Bersama dan mengadakan rundingan, sekiranya perlu; 

 
(2) memaklumkan secara bertulis melalui surat rasmi kepada 

kontraktor untuk mengemukakan segala tuntutan mengikut 
kepala-kepala tuntutan berdasarkan terma-terma asas 
Perjanjian Penamatan Bersama dengan syarat kontraktor 
perlu membuktikannya terlebih dahulu; 

 
(3) membuat penilaian ke atas tuntutan kontraktor tersebut dan 

mendapat kelulusan berkaitan daripada Jawatankuasa 

Tuntutan sebagai mana yang diperuntukkan dalam Arahan 
Perbendaharaan (AP) 2002.2 Jadual III(e); 

 
(4) memaklumkan kepada kontraktor jumlah nilai tuntutan yang 

diluluskan untuk mendapatkan persetujuan kontraktor; dan 
 
(5) Agensi hendaklah menyediakan satu Perjanjian Penamatan 

Bersama yang mengandungi terma-terma asas seperti di 
Lampiran 4.25 bagi melindungi hak serta kepentingan 
Kerajaan dan seterusnya mendapatan kelulusan Penasihat 
Undang-Undang (PUU) Agensi berkenaan. 

 
(e) Contoh perjanjian Penamatan Bersama boleh diperolehi daripada 

Jabatan Kerja Raya.  
 

(iii) Tatacara Penyiapan Baki Kerja 
 

(a) Kontraktor bagi menyiapkan projek-projek yang telah ditamatkan 
hendaklah dipelawa mengikut kaedah yang berkuat kuasa. 

 
 
9. Peraturan Pelantikan Kontraktor Penyiap Bagi Projek Sakit 
 

(i) Definisi Projek Sakit 
 

(a) Projek Sakit didefinisikan sebagai projek yang mana kemajuan 
pelaksanaannya telah mengalami kelewatan melebihi dua (2) 
bulan atau 20% daripada tarikh atau jadual yang ditetapkan 
mengikut mana yang terdahulu dan kontraktor tidak berupaya 
memperbaiki prestasinya.  

 
(ii) Jawatankuasa Projek Sakit 

 
(a) Bagi menangani masalah projek sakit, Kementerian/Agensi 

Teknikal hendaklah menubuhkan Jawatankuasa Projek Sakit 
(JKPS) dengan keahlian seperti berikut:  

 
(1) Peringkat Kementerian 

 
Pengerusi :  Pegawai Pengawal/Ketua Setiausaha Kementerian 

 
Pengerusi Ganti : Timbalan Ketua Setiausaha 

 
Ahli : (i) Wakil Kementerian Kewangan 
 

     (ii) Wakil Unit Penyelarasan Pelaksanaan, 
      Jabatan Perdana Menteri 

     (iii) Wakil Jabatan Kerja Raya 
 

     (iv) Wakil Pusat Khidmat Kontraktor 
      Kementerian Kerja Raya 
 

(2) Peringkat Agensi Teknikal 
 

Pengerusi : Ketua Pengarah Jabatan Kerja Raya (JKR)/ 
 Jabatan Pengairan dan Saliran (JPS) 
 

Pengerusi Ganti : Timbalan Ketua Pengarah JKR/JPS 
 

Ahli  : (i) Wakil Kementerian Kewangan 
 

     (ii) Wakil Unit Penyelarasan Pelaksanaan, 
      Jabatan Perdana Menteri 
 
     (iii) Wakil Pusat Khidmat Kontraktor 
      Kementerian Kerja Raya 

     (iv) Wakil Agensi Pelanggan 

(b) Korum JKPS adalah seramai tiga (3) orang termasuk Pengerusi.  
Kehadiran wakil Kementerian Kewangan (Bahagian Perolehan 
Kerajaan) adalah diwajibkan. 

(c) JKPS berperanan untuk meneliti laporan Projek Sakit yang 
dikemukakan oleh Pegawai Penguasa dan boleh mengambil 
tindakan berikut:  

(1) bagi projek sakit yang dikenal pasti kontraktornya masih 
berupaya menyiapkan kerjanya, JKPS boleh 
mengesyorkan langkah-Iangkah pemulihan untuk diambil 
oleh Pegawai Penguasa bagi membantu kontraktor 
menyiapkan kerjanya; atau 

(2) bagi projek sakit yang dikenaI pasti kontraktornya tidak 
berupaya menyiapkan kerjanya, JKPS boleh 
memperakukan kepada Pegawai Yang Dinamakan dalam 
kontrak untuk penamatan kontraktor selaras dengan syarat-
syarat kontrak dan JKPS hendaklah melantik kontraktor 
penyiap bagi projek yang ditamatkan. 

(d) Laporan Projek Sakit yang dikemukakan oleh Pegawai Penguasa 
hendaklah menggunakan format di Lampiran 4.26. 

(iii) Tatacara Pelantikan Kontraktor Penyiap Bagi Projek Sakit 
 

(a) JKPS boleh memperakukan penamatan kontraktor bagi mana-
mana projek sakit yang telah menepati definisi projek sakit di 
Perenggan 9.(i) setelah mengambil kira pandangan dan syor 
daripada Pegawai Penguasa/Pegawai Yang Dinamakan. 
Sehubungan itu, Pegawai Penguasa/Pegawai Yang Dinamakan 
dalam kontrak perjanjian sewajarnya dipanggil untuk 
membentangkan syor penamatan kepada JKPS. Seterusnya 
Pegawai Yang Dinamakan hendaklah melaksanakan penamatan 
kontraktor sepertl mana yang ditetapkan di dalam kontrak/ 
perjanjian. Keputusan JKPS hendaklah dicatatkan dalam minit 
mesyuarat.  

 
(b) JKPS hendaklah melantik kontraktor penyiap dengan mematuhi 

peraturan berikut:  
 

(1) Senarai Daftar Kontraktor  
 

Pelantikan kontraktor penyiap hendaklah dilaksanakan 
secara tender terhad di kalangan sekurang-kurangnya lima 
(5) kontraktor yang telah di senarai pendek dan dipilih oleh 
JKPS daripada senarai daftar kontraktor yang dlsediakan 
oleh JKR berdasarkan pengalaman, keupayaan dan 
prestasi kontraktor tersebut. Agensi hendaklah 
mengemukakan permohonan kepada JKR bagi 
mendapatkan senarai daftar kontraktor berkenaan 
sekurang-kurangnya tujuh (7) hari sebelum tarlkh 
mesyuarat JKPS. Agensi boleh mengemukakan cadangan 
nama kontraktor penyiap untuk tujuan tender terhad kepada 
JKR bagi membolehkan JKR membuat tapisan, penilaian 
dan semakan. Nama kontraktor penyiap yang layak akan 
dimasukkan bersekali dalam senarai nama kontraktor 
penyiap bagi tender terhad daripada ]KR. Permohonan 
agensi hendaklah dikemukakan ke alamat berikut: 

 
Pengarah Kanan, 
Cawangan Kontrak dan Ukur Bahan 
Ibu Pejabat JKR Malaysia 
Tingkat 14, Menara Tun Ismail Mohamed Ali, 
No. 25, Jalan Raja Laut, 
50582  KUALA LUMPUR 
Tel : 03-2616 5555 
Faks : 03-2693 8293 
Emel : bahan@jkr.gov.my 

   

mailto:bahan@jkr.gov.my

Bagi projek yang memerlukan kepakaran di luar bidang 
JKR, Agensi hendaklah merujuk kepada Agensi Teknikal 
yang berkaitan 

 
(2) Gred Kontraktor 

 
Penentuan gred kontraktor bagi tender terhad tersebut 
hendaklah berdasarkan nilal keseluruhan kontrak asal 
projek.  

 
(3) Keutamaan Kepada Kontraktor Tempatan  

 
Keutamaan hendaklah diberi kepada kontraktor tempatan 
iaitu syarikat yang mempunyai alamat pendaftaran 
kontraktor dalam negeri yang berkenaan di mana projek 
dilaksanakan berdasarkan sijil-sijil yang dikeluarkan oleh 
Lembaga Pembangunan Industri Pemblnaan Malaysia 
(ClDB).  

 

(4) Setuju Terima Tawaran Harga Kontraktor 
 

JKPS boleh menyetuju terima dan memuktamadkan 
tawaran harga kontraktor penyiap yang tidak melebihi 15% 
daripada anggaran semasa nilai baki projek berdasarkan 
skop kerja asal.  

 
(5) Skop Kerja bagi Tender Terhad Projek Saklt  

 
JKPS hendaklah memastikan skop kerja asal baki projek 
dikekalkan bagi tender terhad projek sakit.  

 
(6) Perakuan JKPS kepada Kementerian Kewangan  

 
Keputusan JKPS berhubung pelantikan kontraktor penyiap 
yang tidak sebulat suara atau melebihi had dan kuasa JKPS 
hendaklah dikemukakan kepada Kementerian Kewangan 
untuk keputusan.  

 
(c) Keputusan JKPS yang mengandungi maklumat projek sakit dan 

pelantikan kontraktor penyiap seperti format di Lampiran 4.27 
hendaklah dikemukakan kepada Bahagian Perolehan Kerajaan, 
Kementerian Kewangan dalam tempoh lima (5) hari selepas 
mesyuarat JKPS diadakan. Agensi boleh merujuk Lampiran 4.28 
sebagai contoh pengisian keputusan JKPS berdasarkan format 
berkenaan.  

 



Pekeliling Perbendaharaan Malaysia                 PK 4/2013  

M.S. 33/39 

10. Garis Panduan Penggunaan Khidmat Pengangkutan Dan Kemudahan 

Peralatan Untuk Pengurusan Projek Melalui Kontrak Kerja 

 

(i) Kriteria Pelaksanaan 

 
(a) Kriteria-kriteria bagi melayakkan agensi Kerajaan memperolehi 

kemudahan perkhidmatan pengangkutan dan peralatan-peralatan 
melalui Peruntukan Kerja-kerja Awalan (preliminaries) adalah 
seperti berikut: 

 
(1) Penggunaan Khidmat Pengangkutan 

 
(i) Khidmat pengangkutan adalah dibenarkan bagi 

kontrak kerja yang bernilai melebihi RM500 ribu sahaja 
dan kenderaan Jabatan sedia ada tidak mencukupi 
untuk digunakan bagi tujuan tersebut. 

 
(ii) Projek-projek yang layak dipertimbangkan untuk 

khidmat pengangkutan hendaklah memenuhi salah 
satu kriteria berikut: 

 
(a) jalan masuk yang tidak berturap dan sukar dilalui 

dan hanya boleh dilalui oleh kenderaan pacuan 
empat (4) roda; atau 

 
(b) melibatkan pembinaan kompleks bangunan dan 

kawasan tapak bina yang luas (melebihi 40 ekar); 
atau 

 
(c) pembinaan projek berbentuk linear yang tiada 

akses di sepanjang jajarannya melebihi 1 
kilometer; atau 

 
(d) melibatkan kawasan tapak bina yang sukar dilalui 

seperti berbukit bukau, berpaya dan sebagainya. 
 

(iii) Jenis khidmat pengangkutan yang dibenarkan adalah 
daripada jenis kenderaan pacuan empat roda (4WD) 
pasangan tercurai tempatan (CKD) dengan aksesori 
standard dan motosikal dengan kuasa tidak melebihi 
150 cc. 

 
(iv) Bilangan maksimum khidmat pengangkutan yang 

dibenarkan bagi sesuatu kontrak kerja adalah seperti 
berikut: 

Anggaran Harga 
Tender 

Jenis Khidmat Pengangkutan 

Kenderaan (4WD) Motosikal 

Melebihi RM500 ribu 
hingga RM3 juta 

- 1 

Melebihi RM3 juta 
hingga RM5 juta 

- 2 

Melebihi RM5 juta 
hingga RM20 juta 

1 2 

Melebihi RM20 juta 
hingga RM50 juta 

2 3 

Melebihi RM50 juta 3 3 

 
(v) Agensi hendaklah memastikan supaya logo Agensi 

Pelaksana, nama projek, pejabat dan nombor telefon 
Pegawai Penguasa/Pengarah Projek (P.P.) dipaparkan 
dengan jelas. Bagi kenderaan 4WD maklumat tersebut 
hendaklah dipaparkan di kedua-dua pintu hadapan 
kenderaan 4WD dengan saiz minimum 14” x 14” 
menggunakan cat kekal/pelekat kekal. Bagi motosikal, 
logo Agensi Pelaksana dengan saiz minimum 5” X 5” 
menggunakan pelekat kekal hendaklah dipaparkan di 
tempat yang sesuai dan dapat dilihat dengan jelas. 

 
 

(vi) Kontraktor dikehendaki menyediakan khidmat 
pengangkutan yang sesuai mengikut bilangan 
kenderaan serta mematuhi peraturan yang ditetapkan 
bagi kegunaan pegawai dan kakitangan yang terlibat 
dalam pelaksanaan projek berkenaan.  Khidmat 
pengangkutan kenderaan 4WD yang disediakan 
hendaklah berserta pemandu. Penggunaan kenderaan 
4WD tanpa pemandu adalah tidak dibenarkan. 
Pegawai dan kakitangan yang terlibat dalam 
pelaksanaan projek dilarang sama sekali memandu 
sendiri kenderaan 4WD tersebut. 

 
(vii) Kenderaan yang disediakan oleh kontraktor adalah 

milik kontraktor dan sentiasa di bawah kawalannya.  
Kenderaan dan peralatan projek hendaklah digunakan 
untuk tujuan rasmi sahaja dan hendaklah disimpan di 
pejabat tapak bina atau di Agensi atau oleh kontraktor 
apabila tidak digunakan.   

(2) Kemudahan peralatan komputer  
 

(i) Kemudahan peralatan komputer adalah dibenarkan 
bagi kontrak bernilai melebihi RM500 ribu sahaja.  

 
(ii) Sistem komputer haruslah menggunakan sistem 

pengoperasian semasa. Spesifikasi perkakasan dan 
perisian yang disediakan hendaklah setakat memenuhi 
keperluan tugas sahaja. 

 
(iii) Bilangan maksimum komputer yang dibenarkan bagi 

sesuatu kontrak kerja adalah seperti berikut: 
 

Anggaran Harga Tender 
Bilangan 

maksimum 
dibenarkan 

Melebihi RM500 ribu hingga RM2 
juta 

1 

Melebihi RM2 juta hingga RM10 juta 2 

Melebihi RM10 juta hingga RM20 
juta 

3 

Melebihi RM20 juta hingga RM50 
juta 

4 

Melebihi RM50 juta 5 

 
 

(3) Kemudahan mesin pendua 
 

(i) Kemudahan mesin pendua adalah dibenarkan bagi 
kontrak melebihi RM5 juta sahaja.   

 
(ii) Hanya satu mesin pendua tidak melebihi keupayaan 

sederhana (medium duty) sahaja dibenarkan untuk 
sesuatu projek. 
 

(iii) Mesin pendua hendaklah diletakkan di pejabat tapak 
bina atau di Agensi.   

 
(b) Kemudahan khidmat pengangkutan dan kemudahan peralatan di 

perenggan (1), (2) dan (3) di atas tidak dibenarkan untuk 
kegunaan perunding yang dilantik. 

 
(c) Permohonan bagi khidmat pengangkutan dan kemudahan 

peralatan hendaklah terlebih dahulu mendapat kelulusan 
daripada Pegawai Pengawal atau Jawatankuasa Perolehan 
Melalui Kontrak (JKPMK) yang dilantik secara bertulis oleh 

Pegawai Pengawal. Keahlian JKPMK hendaklah terdiri daripada 
seorang pengerusi dan sekurang-kurangnya dua (2) orang ahli 
yang berjawatan sekurang-kurangnya Gred 54. Permohonan 
hendaklah dibuat menggunakan borang permohonan seperti di 
Lampiran 4.29. 

 
(d) Kemudahan khidmat pengangkutan air yang bersesuaian adalah 

dibenarkan dengan syarat mendapat kelulusan terlebih dahulu 
daripada Pegawai Pengawal. Justifikasi kukuh dan terperinci 
hendaklah disediakan.   

 

(ii) Peruntukan Kontrak 

 
(a) Keperluan khidmat pengangkutan dan kemudahan peralatan 

sepertimana yang telah diluluskan oleh Pegawai 
Pengawal/JKPMK hendaklah dimasukkan ke dalam dokumen 
tender. Contoh butiran bagi Kerja-Kerja Awalan (Preliminaries) 
dalam Ringkasan Tender/Senarai Kuantiti adalah seperti di 
Lampiran 4.30. 

 

(iii) Pemantauan Terhadap Penggunaan Kemudahan Pengangkutan 

Dan Kemudahan Peralatan 

 
(a) Pegawai Penguasa/Pengarah Projek (P.P.)/Wakil P.P. 

bertanggungjawab memantau penggunaan serta penyimpanan 
rekod yang teratur dan kemas kini mengenai kenderaan dan 
peralatan yang diterima melalui kontrak kerja daripada peringkat 
kelulusan diterima sehingga peringkat penyerahan semula 
kepada kontraktor. 

 
(b) Tindakan-tindakan yang perlu diambil adalah seperti berikut: 

 
(1) Melengkapkan Borang Daftar Kenderaan Dan Peralatan 

Yang Diterima Melalui Kontrak Kerja seperti di Lampiran 
4.31. 

 
(2) P.P./Wakil P.P. yang menerima kenderaan dan peralatan 

daripada kontraktor hendaklah mengesahkan penerimaan 
dengan mengisi Borang Pengesahan Penerimaan 
Kenderaan Dan Peralatan Daripada Kontraktor seperti di 
Lampiran 4.32. Sesalinan borang yang telah lengkap diisi 
hendaklah dikemukakan kepada Pegawai Pengawal 
berserta salinan geran kenderaan yang berkaitan. 

(3) P.P. atau Wakil P.P. hendaklah menyediakan buku log 
untuk kenderaan bagi merekodkan butir-butir penggunaan, 
tujuan perjalanan serta pegawai yang menggunakan 
kenderaan tersebut. Pegawai yang menggunakan 
kenderaan hendaklah menandatangani buku log di ruangan 
yang ditetapkan selepas menggunakannya. Buku log ini 
hendaklah diselenggara dengan betul dan disimpan oleh 
pemandu. P.P./Wakil P.P hendaklah menyemak buku log 
sekurang-kurangnya sebulan sekali bagi tujuan 
pemantauan. 

 
(4) Setiap pejabat tapak hendaklah mempamerkan senarai 

inventori yang lengkap mengenai kenderaan dan peralatan 
yang diterima daripada kontraktor.  
 

(5) P.P./Wakil P.P. hendaklah menjalankan pemeriksaan atau 
audit ke atas penggunaan khidmat pengangkutan dan 
kemudahan peralatan dari semasa ke semasa bagi 
memastikan semua peraturan dipatuhi dan tiada 
penyalahgunaan. 
 

(6) Laporan Pemantauan Tahunan Status Kenderaan Dan 
Peralatan seperti di Lampiran 4.33 hendaklah dikemukakan 
oleh P.P./Wakil P.P. kepada Pegawai Pengawal sebelum 31 
Januari tahun berikutnya dan disalinkan kepada Unit Audit 
Dalam Agensi masing-masing untuk pengauditan. 

 
(c) Walaupun kenderaan dan peralatan adalah hak milik kontraktor, 

sekiranya berlaku kerosakan atau kehilangan kenderaan 
dan/atau peralatan semasa di bawah kawalan pegawai, peraturan 
semasa berkaitan kerosakan dan kehilangan aset adalah 
terpakai.   

 
(iv) Penyerahan Semula Kemudahan Kepada Kontraktor  

 
(a) Setelah projek siap dan Perakuan Siap Kerja dikeluarkan, 

penyerahan semula kenderaan dan peralatan kepada kontraktor 
perlu direkodkan dengan mengisi Borang Pengesahan 
Penyerahan Kenderaan Dan Peralatan Kepada Kontraktor seperti 
di Lampiran 4.34. 

 
(b) Penerimaan secara percuma atau pembelian kenderaan dan/atau 

peralatan daripada kontraktor oleh mana-mana pegawai, 
kakitangan atau saudara dan sekutu seperti mana takrifan di 
bawah Akta Suruhanjaya Pencegahan Rasuah Malaysia 2009 
adalah dilarang dan tidak dibenarkan sama sekali. 

(v) Tanggungjawab Pegawai Pengawal 

 
(a) Pegawai Pengawal adalah bertanggungjawab sepenuhnya ke 

atas pematuhan peraturan penggunaan kemudahan-kemudahan 
tersebut. 

 
(b) Tindakan sewajarnya akan diambil ke atas Agensi yang gagal 

mematuhi peraturan dan pegawai yang bertanggungjawab boleh 
dikenakan tindakan tatatertib/surcaj. 
 

 
11. Keperluan Memasukkan Elemen Service Level Agreement (SLA) 

Dalam Kontrak Bersama Pembekal Utiliti 
 

(i) Bagi memastikan pengalihan dan pembekalan utiliti dilaksanakan 
mengikut tempoh yang ditetapkan oleh Agensi, kontrak pembekalan 
utiliti yang ditandatangani hendaklah mengandungi elemen Service 
Level Agreement (SLA).  Ini bagi memastikan tahap perkhidmatan 
yang dikehendaki seperti tempoh pemasangan yang perlu dipatuhi, 
prestasi yang ditetapkan, jaminan dan denda/penalti dimasukkan 
dalam klausa kontrak. 

 
(ii) Agensi dan pembekal utiliti hendaklah mengadakan rundingan 

mengenai elemen-elemen SLA yang dimasukkan sebagai 
sebahagian klausa kontrak dipersetujui bersama. 

LAMPIRAN 4.29 

 

PERMOHONAN KHIDMAT PENGANGKUTAN DAN KEMUDAHAN PERALATAN 

PENGURUSAN PROJEK KEPADA PEGAWAI PENGAWAL/JAWATANKUASA 

PEROLEHAN MELALUI KONTRAK (JKPMK) 

 

 

A. BUTIR-BUTIR PROJEK 

 

1. Nama Projek: 

2. Anggaran Harga Tender: 

3. Tarikh dijangka tender dipanggil: 

4. Pegawai Penguasa (P.P): 

5. Wakil P.P Utama: 

 

B. BUTIR-BUTIR PERMOHONAN 

 

1. Permohonan Untuk Khidmat Pengangkutan 

 

Justifikasi Permohonan:* 

(Sila tandakan [ / ] sekiranya memenuhi kriteria yang disenaraikan) 

 

a) Kriteria Wajib: 

 

i. Anggaran Harga Tender melebihi RM500 ribu      [   ] 

ii. Kenderaan Jabatan sedia ada tidak mencukupi      [   ] 

 

b) Kriteria Lain: 

 

Bil. Perkara 

a. Jalan masuk yang tidak berturap dan sukar dilalui dan hanya 
boleh dilalui oleh kenderaan pacuan empat (4) roda; atau 

[   ] 

b. Melibatkan pembinaan kompleks bangunan dan kawasan tapak 
bina yang luas (melebihi 40 ekar); atau 

[   ] 

c. Pembinaan projek berbentuk linear yang tiada akses di 
sepanjang jajarannya melebihi 1 kilometer; atau 

[   ] 

d. Melibatkan kawasan tapak bina yang sukar dilalui seperti 
berbukit bukau, berpaya dan sebagainya. 

[   ] 

  

Nota: * - Semua kriteria wajib di perenggan 1(a) dan salah satu kriteria lain di 

perenggan 1(b) mesti dipatuhi 

2. Butir-butir Kenderaan/Peralatan Yang Dipohon 
 

Bil. 
Jenis 

Kenderaan/ 
Peralatan 

Bilangan 
Cadangan 

Penggunaan/ 
Penempatan 

Justifikasi 
Keperluan 

Butir-butir 
Kenderaan/ 
Peralatan 
Sedia Ada 
Di Pejabat 

Yang 
Memohon 

 
 
 
 
 
 
 
 
 
 
 
 
 
 
 
 
 
 
 
 
 

     

 
 

C. PERAKUAN 

 

Adalah diperakukan bahawa permohonan seperti di atas adalah benar-benar 

diperlukan. 

 

 

Tandatangan : …………………………………… 

Nama  : …………………………………… 

Jawatan : …………………………………… 

Tarikh  : …………………………………… 

D. Keputusan Pegawai Pengawal/JKPMK 

 

Bil. 

Butir-Butir Permohonan 
Keputusan Pegawai 
Pengawal/JKPMK 

Catatan Jenis 
Kenderaan/ 
Peralatan 

Bilangan 
Lulus/Tidak 

Lulus 

Bilangan 
Yang 

Diluluskan 

      

      

      

      

      

 

Saya/JKPMK bersetuju meluluskan khidmat pengangkutan dan kemudahan 

peralatan sebagaimana jadual di atas. 

 

 

 

…………………………………………………. 

     Pegawai Pengawal/Pengerusi JKPMK 

 

Nama  : 

Jawatan : 

Tarikh : 

 

 

 

 

…………………………………….                             ……………………………… 

            Ahli Jawatankuasa                                          Ahli Jawatankuasa 

         (Sekiranya berkaitan)           (Sekiranya berkaitan) 

 

Nama  :        Nama    : 

Jawatan :        Jawatan    : 

Tarikh :                  Tarikh    : 

LAMPIRAN 4.30 

 
CONTOH BUTIRAN BAGI KERJA-KERJA AWALAN 

 

Bil. Item Unit Quantity Rate Amount 

1. Provide, operate and 
maintain the following 
transportation service for 
the SO and his staff as and 
when required from the 
commencement of the 
Contract until the issuance 
of the Certificate of 
Practical Completion, as 
specified: 
 
i) #........ nos. of 4 

wheel drive vehicles 
ii) #........ nos. of 

motorcycles 

 
 
 
 
 
 
 
 
 
 

Veh. 
Month 

 
Veh. 

Month 

   

2. Provide and maintain the 
following for the use of the 
SO and his staff from the 
commencement of the 
Contract until the issuance 
of the Certificate of 
Practical Completion. 
 
i) Computer facilities 

compromising of 
*…….. sets of 
microcomputer 
system, as specified. 

ii) *…….. no. of 
medium duty copier 
machine, as 
specified. 

iii) (list of any other 
necessary facilities 
as approved) 

 
 
 
 
 
 
 
 

Lump sum 
 
 
 
 

Lump sum 
 
 
 

Lump sum 

   

 
# delete where not applicable 
* Insert the numbers required 

LAMPIRAN 4.31 
 

DAFTAR KENDERAAN DAN PERALATAN YANG DITERIMA MELALUI KONTRAK KERJA 
 
1. Nama Projek : 
2. Harga Kontrak : 
3. Tempoh Kontrak : 
4. Nama Kontraktor : 
5. No. Kontrak : 
 

Bil. 
(1) 

Butir Jelas 
Jenis 

Kenderaan/  
Peralatan 

(2) 

Tarikh Dan 
Rujukan 

Kelulusan 
JKPMK 

(3) 

Penerimaan Pengangkutan/ Peralatan Daripada 
Kontraktor 

Penyerahan Pengangkutan/ 
Peralatan Kepada Kontraktor 

Catatan 
(9) 

Tarikh dan 
Rujukan 

Penerimaan 
(4) 

Penempatan 
(5) 

Tandatangan 
Dan Cop P.P. 
Serta Tarikh 

(6) 

Tarikh Rujukan 
Penyerahan 

(7) 

Tandatangan 
Dan Cop P.P. 
Serta Tarikh 

(8) 

PANDUAN MENGISI DAFTAR KENDERAAN DAN PERALATAN YANG DITERIMA 
MELALUI KONTRAK KERJA 

 
1. Daftar perlu diisi dengan lengkap dan dikemas kini. Jika tidak berkaitan, 

perlu dicatat “tidak berkenaan” di dalam ruang yang berkenaan. 
 

2. Bilangan, jenis, butir jelas serta spesifikasi bagi setiap peralatan yang 
diterima hendaklah direkodkan dengan lengkap pada ruang (2) di dalam 
daftar. 
 

3. Bagi memudahkan rujukan, perlu diwujudkan indeks bagi borang-borang 
kelulusan, penerimaan dan penyerahan peralatan. Kesemua dokumen ini 
perlu disimpan dengan teratur dalam satu fail yang bertajuk : “Kelulusan, 
Penerimaan dan Penyerahan Peralatan Yang Diterima Melalui Kontrak”. 
 

4. Sebelum menandatangani pengesahan penerimaan peralatan daripada 
pihak kontraktor, Penguasa Projek dikehendaki memastikan semua 
peralatan yang diterima adalah sama seperti yang tercatat di dalam 
kontrak. 
 

5. Bagi kenderaan memadai dinyatakan jenis serta nombor pendaftarannya di 
dalam ruangan (2). 

LAMPIRAN 4.32 

 

Rujukan:………………………………………..…. 
 
PENGESAHAN PENERIMAAN KENDERAAN DAN PERALATAN DARIPADA 

KONTRAKTOR 
 
1. Nama Projek  : 
2. Harga Kontrak  : 
3. Tempoh Kontrak : 
4. Nama Kontraktor : 
5. No. Kontrak  : 
 

Bil. 
Maklumat 

Kenderaan/Peralatan 
Bilangan  

Tarikh 
Terima 

No. 
Pendaftaran/ 

No. Siri 

 
 

    

 
 

    

 
 

    

 
 

    

 
 

    

 
Saya, bagi pihak Jabatan, mengaku telah menerima kenderaan/peralatan seperti 
yang tercatat di dalam jadual di atas. 
 
 
 
……………………………………………….. 
                (Tandatangan) 
 
Nama  : 
Jawatan : 
Tarikh : 
 
 
Nota : 1. Satu salinan borang pengesahan penerimaan ini perlu dikemukakan 

kepada Pegawai Pengawal berserta salinan geran kenderaan yang 
berkaitan. 

 
 2. Satu salinan borang pengesahan penerimaan ini perlu disimpan oleh 

pihak kontraktor. 

LAMPIRAN 4.33 

 

Rujukan:………………………………………..…. 
 

LAPORAN PEMANTAUAN TAHUNAN STATUS KENDERAAN DAN PERALATAN 
BAGI TAHUN …………. 

 
Nama Projek :       Nama Kontraktor : 
Harga Kontrak :       Tempoh Kontrak : 
No. Kontrak  :       Tarikh Siap Kerja : 
 

Bil. 
Tarikh & Ruj. 

Kelulusan 
JKPMK 

Jenis 
Kenderaan/ 
Peralatan 

Bilangan 

No. 
Pendaftaran/ 

No. Siri 
Model 

Tarikh 
Terima 

Pejabat Yang 
Bertanggungjawab 

*Status 

Catatan 1 2 3 

 
 
 
 
 
 
 
 
 
 
 
 
 

          

 
*Status 
1 Tiada Perubahan. 
2 Perubahan dengan kelulusan JKPMK. 
3 Lain-lain. Sila jelaskan.  

LAMPIRAN 4.34 

 

Rujukan:………………………………………..…. 
 

PENGESAHAN PENYERAHAN KENDERAAN DAN PERALATAN KEPADA 
KONTRAKTOR 

 
1. Nama Projek  : 
2. Nama Kontraktor : 
3. Harga Kontrak  : 
4. Tempoh Kontrak : 
5. No. Kontrak  : 
 

Bil. 
Maklumat 

Kenderaan/Peralatan 
Bilangan 

Tarikh 
Serahan 

Catatan 

1.     

2.     

3.     

4.     

5.     

6.     

 
Saya bagi pihak Jabatan mengaku kenderaan/peralatan yang disenaraikan di atas telah 
diserahkan kepada Kontraktor. 
 
………………………………………… 
            (Tandatangan) 
 
Nama  : 
Jawatan : 
Tarikh : 
 
Saya bagi pihak kontraktor, mengaku telah menerima kenderaan/peralatan seperti yang tercatat 
di dalam jadual di atas. 
 
………………………………………… 
            (Tandatangan) 
 
Nama  : 
Jawatan : 
Tarikh : 
 
Nota :  

1. Satu salinan borang pengesahan penyerahan ini perlu disimpan oleh pihak   
kontraktor. 

2. Jabatan hendaklah memastikan kenderaan/peralatan yang diserahkan adalah sama 
seperti mana dalam Borang Pengesahan Penerimaan Kenderaan/Peralatan 
Daripada Kontraktor. Sekiranyanya terdapat percanggahan, sebab-sebab yang 
munasabah hendaklah dinyatakan. 

